
Privat­
ur stuðul 
til valstríð

Jógvan arge
Kjak síða 19

Meir­
inntøkan 
er brúkt

Føroyingar vilja ikki skifta út um­
boðini á fólkatingi.

Tað er greiða niðurstøðan í velj­
arakanningini, sum Fynd hevur 
gjørt fyri Sosialin. Sambært kann­
ingini fáa Javnaðarflokkurin og 
Sambandsflokkurin so nógv fleiri 
atkvøður enn kappingarneytarnir 
Tjóðveldi og Fólkaflokkurin.

Javnaðarflokkurin og Sam­
bandsflokkurin eru ávikavist góð 
11 og sløk 10 prosenststig framman 
fyri Fólkaflokkin og Tjóðveldi.

Vert er at geva gætur, at 
Sambandsflokkurin hevur heilt 
aðra støðu í kanningini, tá tað 
snýr seg um fólkatingsval, enn tá 
tað snýr seg um løgtingsval. Vit 

skulu minnast til, at tað eru somu 
fólk, sum eru spurd, og kortini fær 
Sambandsflokkurin 7,2 prosentstig 
meira til fólkatingsval enn til 
løgtingsvalið.

Tað merkir, at Edmund Joensen 
ikki verður revsaður á sama hátt, 
sum Kaj Leo Holm Johannesen og 
Sambandsflokkurin á løgtingi.

Edmund Joensen hevur fleiri 
ferðir og staðiliga ávarað Sam­
bandsflokkin og Kaj Leo Holm Jo­
hannesen. Hann hevur fleiri ferðir 
víst á, at Sambandsflokkurin und­
ir leiðsluni hjá Kaj Leo Holm Jo­
hannesen er á skeivari kós, og at 
flokkurin hevur slept sínum sos­
ial-liberala politikki til frama fyri 

borgarliga politikkin hjá Fólka­
flokkinum. Edmund Joensen hevur 
eisini fleiri ferðir sagt, at tað Fólka­
flokkurin, sum stýrir Sambands­
flokkinum og løgmanni.

Um tað er hesin kritikkur, sum 
hóvar sambandsveljarum, er ilt at 
siga. Men í øllum førum kann stað­
festast, at sambandsveljrarar í øll­
um førum halda, at flokkurin – og 
kanska Edmund Joensen við, skal 
halda fram á fólkatingi triða val­
skeiðið á rað.

Framgongdin hjá Javnaðarflokk­
inum hevur verið eyðsýnd í fleiri 
veljarakanningum til løgtingsvalið. 
Viðvíkjandi fólkatingsvalinum sær 
framgongdin út til at halda. 

Tað er fyrstu ferð í nýggjari 
tíð, at hvørgin fólkatingsmaðurin 
er valdur í Løgtingið eisini. Báðir 
hava ført fram, at hetta er tí, at 
fólkatingsarbeiðið er so krevjandi, 

at tað kann ikki røkjast við síðuna 
av løgtingsarbeiðinum. 

Kanska tað hevur givið bonus.
Tjóðveldi og Fólkaflokkrin tykj­

ast ikki hava møguleika at endur­
vinna fólkatingsessirnar hesaferð.

Um hetta verður úrslitið, so 
verður atkvøða í úr Føroyum ikki 
avgerandi fyri, um forsætisráðharr­
in eitur Løkke ella Thorning.

Niðurstøðan kann vera, at velj­
arin vil hava, at fólkatingssessurin 
verður tikin í álvara

Velja teir somu aftur

Tað var klokkan fimm um 
morgunin leygardagin 17. sep­
tember í 1983, at býráðið sendi 
menn frá Guttesen & Staks­
berg at bróta niður Perluna. 

Tá var Heðin Mortensen 
formaður í mentanarnevnd­
ini, og Poul Michelsen var 
borgarstjóri.

Sambært Tórshavnar bý­
ráð, so var tað júst Andrias 
Berg, sum breyt Perluna nið­
ur. Hann starvaðist tá hjá 
Guttesen & Staksberg sym 
brøytførari. Nú hevur Andri­
as Berg sítt egna etrepenør­
virki, og at er júst hann, sum 
nú hevur fingið uppgávuna 
at gera trappuna, sum nú skal 
gerast á økinum, har Perlan 
stóð til fyri 32 árum síðani. 

Í fjør skipaði kommunan 
so fyri eini stórari arkitekta­

kapping um miðbýin. Síðan 
hevur verið arbeitt við at 
raðfesta tey ymsu átøkini, 
sum býráðið hevur samtykt 
at gera í sambandi við stóru 
miðbýarætlanina.

Uppskotið um trappuna 
í Vágsbotni var partur av 
uppskotinum hjá Zeta Ark­
itektum, sum fingu fyrstu 
virðisløn í arkitektakapping­
ini. Trappan umfatar eitt øki 
uppá umleið 310 fermetrar og 
kemur at binda økið framm­
an fyri Bojsensgarð og torgið 
í Vágsbotni saman. Trappan 
verður vakurt skipað við 
smærri uppihaldsøkjum, 
umframt trøum og grønum 
plantum. 

– Vónandi verða ymsu 
pallarnir á gomlu Perlu­
grundini eisini í stóran mun 

brúktir til tónleik, sigur Tórs­
havnar býráð í tíðindaskrivi.

– Hetta verður veruleiki 
longu í summar. Bryggju­
bakki verður stongdur í 
hesum tíðarskeiði, og fólk tí 
mugu fara eftir Húsabrúgv. 
Á ólavsøku letur alt uppaftur 
og tá verða ferðsluviðurskift­
ini eisini munandi betri, 
skrivar býráðið.

– Hóast tað hevur tikið 
yvir 32 ár – so verður nú end­
aliga farið frá gamla pakk­
húsinum til eitt avbera vak­
urt býarrúm, sum verður til 
gleði og gagns fyri allar føroy­
ingar. Trappan verður tikin í 
nýtslu til átakið Voxbotn 25. 
juni og alt arbeiðið verður lið­
ugt til ólavsøku.

32 ár síðani Perlan fór...
Føroya Handverkarafelag 
hevði leygardagin aðalfund 
í Fiskivinnuskúlanum í 
Vestmanna. Fyrsta for­
mansskeiðið hjá Suna Sim­
onsen, Vestmanna, var úti, 
men hann bjóðaði seg fram 
til enn eitt tvey ára skeið, 
og tá einki mótvalevni var, 
heldur hann fram sum for­
maður næstu tvey árini.

Umboð fyri øll tey sjey 
lokalu handverkarafeløgini, 
sum tilsamans mynda Før­
oya Handverkarafelag, vóru 
møtt á aðalfundinum. Tey 
eru Fuglafjarðar Handverk­
arafelag, Klaksvíkar Hand­
verkarafelag, Vestmanna 
Handverkarafelag, Vága 
Handverkarafelag, Nes 
Sóknar Handverkarafelag, 
Norðstreymoyar Hand­
verkarafelag og Atlantic 

Workers Union (flogmek­
anikarafelagið).

Starvsnevndin hevur 
longu skipað seg og er 
óbroytt: Suni Simonsen er 
formaður, Heini Heinesen, 
Klaksvík, er næstformað­
ur, og Pól  Jóhannes Svabo, 
Miðvágur, er starvsnevnd­
arlimur.

Suni heldur fram 
sum formaður

Sjúrður og Edmund eru 
fleiri bátslongdir frammanfyri

Suni Simonsen, Vestmanna, 
heldur fram sum formaður 
í Føroya Handverkarafelag


